
Communicaziun a las medias dals 31 da mars 2022 
(communicaziun ad hoc tenor art. 53 dal reglament da quotaziun) 

 

 

«Il svilup durabel da la BCG sto esser suandabel per la publicitad ed ils investiders. Per esser 

transparents suandain nus perquai il standard GRI ch'è renconuschì internaziunalmain», di il CEO da la 

BCG Daniel Fust. 

 

Il nov rapport davart la durabilitad cumpiglia infurmaziuns detagliadas davart la durabilitad da las 

fatschentas d'investiziuns e da credits da la banca. En pli fan part dal rapport davart la durabilitad tenor 

il pli nov standard da la Global Reporting Initiative (standard GRI 21) era la gestiun da la persistenza 

dal manaschi e l'engaschi entaifer il chantun. La BCG rapporta en tut quests champs tematics tant 

davart las finamiras e las ambiziuns, davart ils progress il 2021 e davart il svilup ulteriur da la banca. 

 

En il rapport annual ed en il rapport da finanzas sco er en il chapitel davart la corporate governance da 

la banca chattais Vus ultra da quai infurmaziuns detagliadas davart l'onn da gestiun 2021. Tranter auter 

davart il svilup ulteriur da la strategia ubain davart la nova corporate purpose, la filosofia d'interpresa 

superiura da la BCG.  

 

Dapli infurmaziuns pudais Vus leger en il rapport online sut report.gkb.ch.  

Las versiuns da PDF dal rapport annual actual e dals onns precedents stattan a disposiziun qua.  
 
Contact: 

Daniel Daester, daniel.daester@gkb.ch, telefon +41 81 256 88 01 

Thomas Müller, thom.mueller@gkb.ch, telefon +41 81 256 83 11 

Banca Chantunala Grischuna, Medias & Investor Relations, Chascha postala, 7001 Cuira 

medien@gkb.ch / gkb.ch/medien 

 

Banca Chantunala Grischuna. 

La Banca Chantunala Grischuna porscha tut quai ch'i dovra per ina banca universala moderna – per persunas privatas, l'economia ed il maun 
public. L'interpresa cun sedia principala a Cuira è represchentada en passa 40 lieus en il Grischun. Cun var 1'000 collavuraturas e collavuraturs 
è la BCG ina da las pli grondas patrunas en il chantun. Sia attaschadadad al Grischun exprima ella en differentas modas. Ultra da sias 
activitads economicas s'engascha ella cun ses sponsuradis, ses fond da contribuziuns e sias purschidas per lavur voluntara. 
 
La BCG dispona da participaziuns da maioritad a la Banca privata Bellerive AG a Turitg ed a l'Albin Kistler AG a Turitg. Plinavant sa 
participescha la BCG cun var 30 pertschient a l'interpresa per l'administraziun d'investiziuns Twelve Capital Holding AG. Il scrit da 
participaziun BCG è quotà a la bursa dapi il 1985.  

